 ԱՄՓՈՓԱԹԵՐԹ

«ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»  ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	02.09.2025թ. 
N 01/34-3/17889-2025

	Նախագծով առաջարկվում է ՀՀ 2025 թ. պետական բյուջեի «1240. Ակադեմիական քաղաքի ստեղծում» ծրագրի «32001. Ակադեմիական քաղաքի նախագծման, կառուցման և բովանդակային գործընթացների ապահովում» միջոցառման գծով նախատեսված ֆինանսական միջոցներից 451.8 մլն դրամն ուղղել «11002. Ակադեմիական քաղաք ծրագրի իրականացման համար միջազգային խորհրդատվական ծառայությունների ձեռքբերում և պայմանագրերի սպասարկում» միջոցառմանը՝ Ակադեմիական քաղաքի կրթական կլաստերի ձևավորմանն ուղղված գործողությունների իրականացման նպատակով Միացյալ Թագավորության օրենսդրությամբ հիմնադրված և գործող ՅուՍիԷլ Քընսալթանթս Լիմիթիդ-ին (այսուհետ՝ «Կազմակերպություն») դրամաշնորհ տրամադրելու նպատակով:
Նախագծին կից ներկայացված «Ակադեմիական քաղաքի կրթական կլաստերի ձևավորման համար» դրամաշնորհային պայմանագրի նախագծի համաձայն՝ Կազմակերպությանը հինգ տարվա կտրվածքով կհատկացվի 6.6 մլն (GBP) բրիտանական ֆունտ ստեռլինգին համարժեք ՀՀ դրամ (ըստ տարիների բացվածքն առկա է պայմանագրի Հավելված 1-ում (Մաս Ա և Մաս Բ), համաձայն որի՝ 1-ին օրացուցային տարվա ընդհանուր բյուջեն կազմում է 1.7 մլն GBP, 2-րդ տարվա բյուջեն՝ 1.3 մլն GBP, 3-րդ տարվա բյուջեն՝ 1.3 մլն GBP, 4-րդ տարվա բյուջեն՝  1.2 GBP և 5-րդ տարվա բյուջեն՝ 1.1 GBP կամ՝ համապատասխանաբար ըստ տարիների՝ 902.5 մլն դրամ, 667.3 մլն դրամ, 681.9 մլն դրամ, 629.7 մլն դրամ և 589.0 մլն դրամ: 

Այդ կապակցությամբ հայտնում ենք հետևյալը. 
- Համաձայն ՀՀ կառավարության 09.10.2023թ. «Ակադեմիական քաղաք» ծրագրի հայեցակարգը հաստատելու մասին» N 1802-Լ որոշմամբ հաստատված հայեցակարգի 62-րդ կետի՝ կլաստերների փուլային հանձնումը նախատեսվում է կառուցման փուլում, նախագծման փուլի ավարտից հետո: Նախագծում բացակայում է նախագծման փուլի ընթացքի, կառուցման փուլի մեկնարկի վերաբերյալ որևէ տեղեկատվություն, ինչը թույլ չի տալիս գնահատել Նախագծի հրատապության աստիճանը և 2026 թվականի պետական բյուջեի շրջանակում իրականացնելու հնարավորությունները,












- Բացակայում է «1240. Ակադեմիական քաղաքի ստեղծում» ծրագրի «11002. Ակադեմիական քաղաք ծրագրի իրականացման համար միջազգային խորհրդատվական ծառայությունների ձեռքբերում և պայմանագրերի սպասարկում» միջոցառման ընթացիկ վիճակի մասին գնահատականը, ինչպես նաև Նախագծի ընդունման արդյունքում միջոցառման արդյունքային ցուցանիշների վրա ազդեցությունը,








- Նախագծում նշված չէ, թե ինչու չի նախատեսվել Կազմակերպության՝ մրցութային հիմքով ընտրելու գործընթաց, հիմնավորված չէ գնման գործընթացի փոխարեն դրամաշնորհի տրամադրման  ընտրությունը: Միաժամանակ Նախագծի հիմնավորման մեջ առանց մրցույթի դրամաշնորհ ստացող ընկերության վերաբերյալ բացակայում է ընկերության ընտրության վերաբերյալ ուսումնասիրությունների առարկայական հիմնավորումները (իրականացված նման այլ նախագծեր, այլ ընկերությունների հետ համեմատական սանդղակներ և այլն):








Վերոհիշյալի կապակցությամբ նշենք նաև, որ 2026թ. բյուջետային գործընթացի շրջանակներում ՀՀ ԿԳՄՍ նախարարության կողմից 1240 ծրագրի 11002 միջոցառման գծով 2026-2028թթ. յուրաքանչյուր տարվա համար ներկայացվել է 523.0 մլն դրամի չափով բյուջետային հայտ: Այսինքն, միջոցառման գծով հայտի ընդունման պարագայում անգամ նախատեսված միջոցները չեն բավարարի ինչպես վերոհիշյալ դրամաշնորհային պայմանագրի, այնպես էլ Ակադեմիական քաղաք ծրագրի իրականացման համար այլ միջազգային խորհրդատվական ծառայությունների ձեռքբերման և այլ պայմանագրերի սպասարկման համար: 




Միաժամանակ, Նախագծի հիմնավորմամբ պարզաբանված և ներկայացված չեն վերաբաշխման միջոցով նվազեցվող միջոցառման արձանագրված տնտեսումների պատճառաբանություններն ու հաշվարկ-հիմնավորումները, բացակայում են նվազեցում նախատեսող միջոցառման գծով մինչև տարեվերջ լրացուցիչ պահանջը բացառող հիմնավորումները։ Հայտնում ենք նաև, որ նախագծով ներկայացված նվազեցումները հնարավոր չէ կատարել, Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության պատճառով:


	




















Չի ընդունվել:
ՀՀ կառավարության 09.10.2023թ. «Ակադեմիական քաղաք» ծրագրի հայեցակարգը հաստատելու մասին» N 1802-Լ որոշմամբ հաստատված հայեցակարգի 62-րդ կետը վերաբերում է Ակադեմիական քաղաքի կառուցման բաղադրիչին եւ դրա ժամանակացույցին, այնինչ կնքվող պայմանագիրը Ակադեմիական քաղաքի ենթակառուցվածքների կառուցման հետ կապ չունի, այն վերաբերում է ծրագրի բովանդակային բաղադրիչին և միջազգային խորհրդատվական ծառայություն է, որի նպատակը Ակադեմիական քաղաքի Կրթական կլաստերի շրջանակներում խոշորացող համալսարանների համար բովանդակության ձևավորումն է, ինչը մանրամասն շարադրված է նախագծին կցված պայմանագրի Հավելված 1-ում։


Ընդունվել է:
«11002. Ակադեմիական քաղաք ծրագրի իրականացման համար միջազգային խորհրդատվական ծառայությունների ձեռքբերում և պայմանագրերի սպասարկում» միջոցառման ընթացիկ վիճակի մասին գնահատականը ներակայացվել է Նախագծի հիմնավորման մեջ:
Ինչ վերաբերում է միջոցառման արդյունքային ցուցանիշների վրա ազդեցությանը, ապա հայտնում ենք, որ Նախագծի ընդունումը չի հանգեցնի արդյունքային ցուցանիշների փոփոխության։


Ընդունվել է:
 Նախատեսվել է «ՅուՍիԷլ Քընսալթանթս Լիմիթիդ» կազմակերպության հետ կազմակերպել մեկ անձից գնման ընթացակարգով գնման 
գործընթաց, ինչի անհրաժեշտությունը պայմանավորված է միջազգային բարձր վարկանիշ և Ծրագրի իրականացման համար անհրաժեշտ բաղադրիչների մշակման բացառիկ և աննախադեպ փորձ ունեցող կազմակերպություն ներգրավելու պահանջով: 
Միաժամանակ Նախագծի հիմնավորմանը կից ներկայացվել է «ՅուՍիԷլ Քընսալթանթս Լիմիթիդ» կազմակերպության ընտրության վերաբերյալ ուսումնասիրությունների առարկայական հիմնավորումները:


Չի ընդունվել:
Հայտնում ենք, որ ՀՀ ԿԳՄՍ նախարարության կողմից 2026 թվականի բյուջետային հայտը ներկայացվել է մինչև 2025 թվականի հուլիսի 1-ը, իսկ վերոնշյալ Նախագիծը շրջանառվել է սույն թվականի  հուլիսի 24-ին։ Նախագծի ընդունումից հետո կներկայացվի 2026 թվականի լրամշակված բյուջետային հայտ՝ 1240 ծրագրի գծով նախատեսված ֆինանսական միջոցների չափաքանակների շրջանակում։


Ընդունվել է:
Հաշվի առնելով, որ «1240. Ակադեմիական քաղաքի ստեղծում» ծրագիրը նոր է և ունի բազմաթիվ առանձնահատկություններ, ծրագրի իրականացմանը նպատակաուղղված մոտեցումները կարող են հանգեցնել ծրագրում ընդգրկված միջոցառումների մասով նախատեսված գումարների որոշակի տեղաշարժի:
 Միաժամանակ հայտնում ենք, որ Նախագծի հիմնավորման մեջ ներկայացվել է  նվազեցում նախատեսող միջոցառման գծով մինչև տարեվերջ լրացուցիչ պահանջը բացառող հիմնավորումը:
Ինչ վերաբերում է Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածությանը, ապա հայտնում ենք, որ Նախագծով ներկայացված նվազեցումները կատարվել են Նախագիծը շրջանառելուն զուգահեռ: 

	2. ՀՀ արդարադատության նախարարություն
	24.09.2025թ. 
N /27.1/43148-2025

	          «Մեկ անձից գնման ընթացակարգով գնման գործընթաց կազմակերպելու և «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է թույլատրել Հայաստանի Հանրապետության կրթության, գիտության, մշակույթի և սպորտի նախարարության բարձրագույն կրթության և գիտության կոմիտեին «Ակադեմիական քաղաք» ծրագրի իրականացման շրջանակներում Ակադեմիական քաղաքի կրթական կլաստերի ձևավորման ծառայություններ ձեռք բերել մեկ անձից գնման ձևով` հատուկ և բացառիկ իրավունքի առկայությամբ պայմանավորված` «ՅուՍիԷլ Քընսալթանթս Լիմիթիդ» կազմակերպությունից։
          Նախագծի հիմնավորման համաձայն՝ Մեկ անձից գնման ընթացակարգով գնման գործընթաց կազմակերպելու անհրաժեշտությունը պայմանավորված է միջազգային բարձր վարկանիշ և ծրագրի իրականացման համար անհրաժեշտ բաղադրիչների մշակման բացառիկ և աննախադեպ փորձ ունեցող կազմակերպություններ ներգրավելու պահանջով։
          Այսպիսով, Նախագծի բովանդակությունից և կից ներկայացված հիմնավորումից ենթադրվում է, որ նախագծով նախատեսվում է իրականացնել գնման գործընթաց մեկ անձից գնման ձևով:
          Այս առումով հարկ է անդրադառնալ հետևյալ իրավական կարգավորմանը՝  «Գնումների մասին» օրենքի 23-րդ հոդվածի 1-ին մասի համաձայն՝ գնումը կարող է կատարվել մեկ անձից, եթե գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ։
          Վերոգրյալ իրավական նորմի բովանդակային վերլուծությունից բխում է, որ «Գնումների մասին» օրենքում արդեն իսկ նախատեսված են այն դեպքերը, որոնց առկայության պարագայում թույլատրվում է գնումն իրականացնել մեկ անձից, մասնավորապես՝ գնումների գործընթացը կարգավորող և նախագծի ընդունման հիմք հանդիսացող հիշյալ դրույթների վերլուծությունից պարզ է դառնում, որ վկայակոչված հիմքով մեկ անձից գնում կարող է կատարվել միայն այն պարագայում, երբ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ։
          Այս առումով գտնում ենք, որ Նախագծին կից ներկայացված հիմնավորման մեջ անհրաժեշտ է լրացնել հիմնավորումներն և վերլուծությունները, որոնք էական նշանակություն ունեն ներկայացված կարգավորումները լիարժեք գնահատելու համար, ինչպես նաև առաջարկում ենք Նախագծի նախաբանում նախատեսել «Գնումների մասին» օրենքի դրույթները, որոնք լիազորում են իրականացնել մեկ անձից գնում։
	Ընդունվել է:
Նախագծի հիմնավորման մեջ, ինչպես նաև նախաբանում կատարվել են համապատասխան փոփոխությունները:
  

	3. ՀՀ վարչապետի աշխատակազմ
	08.10.2025թ. 
N 02/16.5/32709-2025

	             Սույն որոշման 1-ին կետով նախատեսվում է թույլատրել ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեին՝ «Ակադեմիական քաղաք» ծրագրի իրականացման շրջանակներում Ակադեմիական քաղաքի կրթական կլաստերի ձևավորման ծառայություններ ձեռք բերել մեկ անձից գնման ձևով` հատուկ և բացառիկ իրավունքի առկայությամբ պայմանավորված` «ՅուՍիԷլ Քընսալթանթս Լիմիթիդ» կազմակերպությունից, մինչդեռ հարկ է նկատի ունենալ, որ կառավարության կողմից սույն որոշման ընդունման հիմքերը որոշակիացված չեն:
	Ընդունվել է:
Լոնդոնի Համալսարանական Քոլեջը (UCL) գիտական հաստատությունների, տարբեր մակարդակների կրթական ծրագրերի, կրթական և հասարակական գիտությունների ինտեգրված կլաստերների ստեղծման և շահագործման ոլորտում եվրոպական և միջազգային ասպարեզում համարժեքը չունեցող փորձառություն ունեցող համալսարան է: Արդեն տասներկուերորդ տարի անընդմեջ UCL-ը կրթության ոլորտում զբաղեցնում է առաջին հորիզոնականը՝ UCL Կրթության ինստիտուտի (Institute of Edication) ակադեմիական գերազանցությամբ ու առաջնորդությամբ, և առաջատար է նույնիսկ Հարվարդի, Օքսֆորդի, Քեմբրիջի և Սթենֆորդի համալսարաններից։   Հատկանշական է, որ ՀՀ կրթության, գիտության, մշակույթի և սպարտի նախարարության բարձրագույն կրթության և գիտության կոմիտեի և UCL-ի միջև 2024 թվականի հոկտեմբերի 8-ին ստորագրվել է մտադրությունների նամակ, որով Կողմերը պայմանավորվել են իրականացնել համալսարանների միավորման մոդելների վերաբերյալ գիտելիքի, փորձի և հմտությունների փոխանակում, դասախոսական անձնակազմի մասնագիտական առաջխաղացումը խթանող աշխատանքային հանդիպումների, վերապատրաստման դասընթացների անցկացում, ինչպես նաև ուսումնական պլանների և ծրագրերի կազմման ուղղությամբ համագործակցության ծավալում։
UCL-ն իր գերազանցության մոդելն այլ երկրներում կիրառելու առաքելությունն իրականացնելու նպատակով մատուցում է խորհրդատվական ծառայություններ միայն իր դուստր կազմակերպության՝ Միացյալ Թագավորության օրենսդրությամբ հիմնադրված և գործող «ՅուՍիԷլ Քընսալթանթս Լիմիթիդ» ընկերության (այսուհետ՝ «Կազմակերպություն») միջոցով։ Այսինքն միայն Կազմակերպությունն ունի բացառիկ իրավունք UCL-ի անունից մատուցել խորհրդատվական ծառայությունների UCL-ի հարուստ փորձն օգտագործելով։  Կազմակերպությունը, կիրառելով  UCL-ի եզակի փորձը, օժանդակում է ուսումնական հաստատություններին իրենց վերափոխման գործընթացում` խթանելով երկարաժամկետ կայուն զարգացումը, ինչպես նաև համակարգային մտածողությունը և նորարարությունը։

	1.	Նախագծով առաջարկվում է 1240 «Ակադեմիական քաղաքի ստեղծում» ծրագրի 32001 «Ակադեմիական քաղաքի նախագծման, կառուցման և բովանդակային գործընթացների ապահովում» միջոցառմանը հատկացված միջոցներից նվազեցնել 451,834.0 հազ. դրամ և հատկացնել նույն ծրագրի 11002  «Ակադեմիական քաղաք ծրագրի իրականացման համար միջազգային խորհրդատվական ծառայությունների ձեռքբերում և պայմանագրերի սպասարկում» միջոցառմանը՝ տնտեսագիտական դասակարգման «այլ ընթացիկ դրամաշնորհներ» հոդվածով, մինչդեռ նախագծում բացակայում է դրամաշնորհի տրամադրման մասով համապատասխան հավելվածը, 

2.	Նախագծի 2-րդ կետի համաձայն՝ Ակադեմիական քաղաքի կրթական կլաստերի ձևավորման ծառայությունների մասին պայմանագրերով վճարումներն առաջարկվում է իրականացնել ՀՀ պետական բյուջեի 1240-11002 միջոցառման գծով նախատեսված ֆինանսական միջոցների շրջանակում 6,610,400 բրիտանական ֆունտ ստեռլինգին համարժեք ՀՀ դրամի չափով հինգ տարվա կտրվածքով (1-ին տարի՝ 1,719,000, 2-րդ տարի՝ 1,271,000, 3-րդ տարի՝ 1,298,950, 4-րդ տարի՝ 1,199,500 և 5-րդ տարի՝ 1,121,950 բրիտանական ֆունտ ստեռլինգին համարժեք ՀՀ դրամ)։ Նախատեսվում է ըստ տարիների բաշխված գումարները յուրաքանչյուր տարվա կտրվածքով փոխանցել փուլային տարբերակով՝ «ՅուՍիԷլ Քընսալթանթս Լիմիթիդ» ընկերության (այսուհետ՝ Ընկերություն) հետ կնքվող՝ Ակադեմիական քաղաքի կրթական կլաստերի ձևավորման ծառայությունների ձեռք բերման պայմանագրի համաձայն։ Այս առումով հայտնում ենք, որ 2025 թվականի պետական բյուջեով, ՀՀ ԱԺ ներկայացված 2026 թվականի պետական բյուջեի նախագծով և 2026-2028թթ. ՄԺԾԾ-ով  նշյալ միջոցառման մասով յուրաքանչյուր տարվա համար նախատեսված է 523.0 մլն դրամ, հետևաբար, գտնում ենք, որ լրացուցիչ հիմնավորման կարիք ունի Նախագծով 5 տարվա կտրվածով այնպիսի ֆինանսական միջոցների նախատեսումը, որոնք բյուջետավորված չեն և առաջարկում ենք ներկայացնել վերջիններիս ֆինանսավորման աղբյուրը,

      3.	Միաժամանակ, ինչ վերաբերում է Ընկերությանը 1-ին տարում (2025թ.) փոխանցման ենթակա 1,719,000 բրիտանական ֆունտ ստեռլինգին համարժեք 882 մլն ՀՀ դրամին, ապա առաջարկում ենք պարզաբանել, թե ինչ միջոցներով է հատկացվելու 2025թ.-ին պահանջվող 882 մլն դրամի և նախագծով վերաբաշխվող 451.8 մլն դրամի տարբերությունը՝ հաշվի առնելով այն, որ նախագծի ընդունման հիմնավորման համաձայն՝ 2025թ. պետական բյուջեով նախատեսված՝ 1240-11002 միջոցառման գծով հաստատված ֆինանսական միջոցները ծանրաբեռնված են: 
	Ընդունվել է:
Նախագծում ներառվել է դրամաշնորհի տրամադրման մասով համապատասխան հավելվածը:






Ընդունվել է:
ՀՀ ԿԳՄՍ նախարարության կողմից 2026 թվականի բյուջետային հայտը ներկայացվել է մինչև 2025 թվականի հուլիսի 1-ը, իսկ վերոնշյալ Նախագիծը շրջանառվել է սույն թվականի  հուլիսի 24-ին։ Նախագծի ընդունումից հետո կներկայացվի 2026 թվականի լրամշակված բյուջետային հայտ՝ 1240 ծրագրի գծով նախատեսված ֆինանսական միջոցների չափաքանակների շրջանակում։







Ընդունվել է:
[bookmark: _GoBack]Նախագծով վերաբաշխվող 271.0 մլն ՀՀ դրամը (451.8 մլն դրամի փոխարեն) և  մեկ տարվա կտրվածքով պահանջվող 882 մլն ՀՀ դրամի տարբերությունը պայմանավորված է նրանով, որ նախատեսվում է ըստ տարիների բաշխված գումարները յուրաքանչյուր օրացուցային տարվա կտրվածքով փոխանցել փուլային տարբերակով (30% սկզբում, 35% օրացուցային տարվա կեսին և 35% վերջում), ուստի 2025 թվականի համար կպահանջվի 271.0 մլն ՀՀ դրամ (գումարի 30%), իսկ մյուս մասը կտրվի 2026 թվականի ՀՀ պետական բյուջեով 1240-11002 միջոցառման գծով նախատեսված ֆինանսական միջոցներից:




